
Norma primeira. Admisión 

 

1.3 Recoñecemento dun mínimo de 30 créditos 
 

A admisión a través do recoñecemento dun mínimo de 30 créditos iníciase na sede electrónica e resólvese 
polo órgano de dirección do centro de estudos, de acordo co disposto no procedemento de admisión de estudantes 
con estudos universitarios oficiais de grao iniciados na Universidade de Vigo ou noutra universidade española e no 
regulamento de recoñecementos e transferencia de créditos académicos nas titulacións de grao e de mestrado na 
Universidade de Vigo. En ningún caso poderá admitirse a estudantes nun plan de estudos en proceso de extinción se 
se precisa cursar algunha materia da que non se imparta docencia. 
 

Os requisitos e os prazos para tramitar as solicitudes dependen dos estudos de procedencia: 
 

1.3.1 Estudos universitarios oficiais e de ensinanzas artísticas superiores de procedencia españois 
 

Para realizar a solicitude por esta vía é imprescindible que en ambos casos os estudos estean iniciados e non 
finalizados. A persoa admitida por esta vía, unha vez matriculada, ten a obriga de solicitar o traslado do expediente 
académico na universidade de orixe. 
 

1.3.2 Estudos universitarios oficiais de procedencia estranxeiros 
 

Poderá solicitar a admisión por esta vía quen proceda de estudos de educación superior estranxeiros que 
cumpran os criterios fixados polo Consello de Universidades e se atope nalgunha das seguintes situacións: 
 

1.3.2.1 Non concluídos 
 

Acreditarase que os estudos cursados non concluísen coa obtención do título. 
 

1.3.2.2 Concluídos 
 

Cando os estudos de educación superior realizados concluísen coa obtención dun título universitario 
estranxeiro será necesario que a persoa interesada non teña solicitado e declare que non vai solicitar a homologación 
do mesmo por un título universitario oficial español nin a equivalencia da titulación a nivel académico universitario 
oficial español. No caso de que xa o solicitara con anterioridade, deberá posuír unha resolución desfavorable á 
homologación na que conste expresamente a posibilidade de validar eses estudos. 
 

É necesario adiantar o proceso de admisión deste colectivo, tanto as datas de presentación de solicitudes 
como as de ditar resolución, xa que o estudantado estranxeiro precisa dunha admisión firme para facer outros trámites 
legais, en moitos casos necesarios, para poder matricularse en prazo. 
 

O procedemento relativo á vía de admisión atópase publicado no taboleiro electrónico con anterioridade á 
data de publicación e entrada en vigor da convocatoria de admisión e matrícula de cada curso académico. O prazo é 
durante os meses de marzo e abril anteriores ao comezo de cada curso. 
 

Con carácter xeral, para o recoñecemento de créditos terase en consideración a adecuación nos resultados da 
aprendizaxe, atendendo á coherencia académica e formativa dos coñecementos, ás competencias e ás habilidades que 
definen as materias ou disciplinas que se vaian recoñecer na titulación de orixe coas existentes no plan de estudos da 
titulación de destino. As materias recoñecidas terán a equivalencia en puntos correspondente á cualificación obtida 
no centro estranxeiro de procedencia. A resolución terá validez mentres estea en vigor o plan de estudos da titulación 
obxecto de recoñecemento, aínda que a admisión só terá efecto no curso académico para o que se solicite. 

https://secretaria.uvigo.gal/uv/web/normativa/public/show/682
https://secretaria.uvigo.gal/uv/web/normativa/public/show/682
https://secretaria.uvigo.gal/uv/web/normativa/public/show/681
https://secretaria.uvigo.gal/uv/web/normativa/public/show/681
https://sede.uvigo.gal/public/catalog-detail/reconocimientocreditos
https://sede.uvigo.gal/public/catalog-detail/admisionreconocimientoestudiosextranjero
https://sede.uvigo.gal/public/bulletin/bulletin-index.xhtml

Quen obteña recoñecementos pero non unha praza por non dispoñer de suficientes para esta vía, poderá 

solicitar a admisión a través do procedemento 1.1 desta norma. Neste suposto, e cando o recoñecemento sexa de 
menos de 30 créditos, os estudos de acceso á universidade de procedencia deberán ser homologados aos 
correspondentes ao bacharelato do sistema educativo español. 
 

Poderá esixírselle unha proba de idioma ás persoas que non teñan como lingua oficial o castelán. 
 


